
瑞光寺塔燈歌

作者：鍾惺　明

本作品收錄於《鍾惺集》

〈（塔中燃燈一夜，太湖三日無魚。是夜，與徐元歎同繞塔賦此）〉

大哉悲光照何許，慈力難名拔眾苦。

一宵塔下暫燃燈，三日湖中堪斷罟。

未了眾生生死緣，殺生放生竟何補？

光中大眾念佛聲，眾生尋聲同往生。

無生可放何處殺？流水長者坐忘情。

願同湖上捕魚者，蓮花香裏共經行。

〈（以上一首錄自《鍾伯敬先生遺稿》卷一）〉

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

